
Abstract: By helping social norms to be internalized, values are indirectly sources of relationship behavior. Likewise, history books have different meanings that shape values and influence social life. It seems important to reevaluate the role of values in social life in a society which is extremely distinguishable in history books. An adaptation of Gavrilyuk’s value survey was used. Correlation analysis revealed significant differences between Mongolian students in value types and in history books. Altogether, it seems most important to investigate more detailed on the historical and social influences that shape individual and communal identities with regard to questions of history books and values. Conclusion of the secret history of the Mongols correlates to -family (r=.3) significantly -kindness, sustainability, integrity, compassion (r=0.2) weakly.

Оршил

Германы тэр бумтан Бодо Шефер “Хүн бол уншсан номынхоо цоморлог юм” гэж үзсэн бөгөөд ном унших нь хүний амьдрах ухааны чадвар, танин мэдэхүйн түвшин, оюун ухааны чадвар, амьдралын зорилго, үнэт зүйл, өөртөө итгэх итгэл, ганцаардлыг даван туулах чадвар, амжилтаа урьдчилан харах, амьдралын сэтгэл ханамж, амьдралын чанар зэрэгт тодорхой хэмжээгээр нөлөөлдөг болохыг судалсан эрдэм шинжилгээний ажлууд олны хүртээл болсоор байна. Иймд залуучуудын зан үйлийг зохицуулах нийгмийн хэм хэмжээг тогтоож байдаг үнэт зүйл бүрэлдэн тогтоход монголын уламжлалт, түүхэн ном зохиолууд хэрхэн нөлөөлж, тэдгээрийн хүмүүжил төлөвшилтөд ямар үүрэг гүйцэтгэж байгааг судлах нь чухал байна. Энэхүү эрдэм шинжилгээний өгүүллийн зорилго нь монголын оюутан залуучуудын үнэт зүйлсийн баримжаалалд ном уншлагын үзүүлэх үр нөлөөг судлан тодорхойлох явдал юм.
Материал ба барга зүй

Мэдээлэл цуглуулах арга. Гаврилюк В.В., Трикоз, Н, А нарын “Үнэт зүйлийн код” (Гаврилюк В.В., Трикоз Н.А., 2002) асуумжийг ашиглан асуулгын аргаар мэдээлэл цуглуулсан. Мөн уламжлалт, эртний судрын зохиолуудад контент анализ хийсэн.
Судлагдсан байдал

1. Ном уншдаг хүмүүс уншдаггүй хүмүүсээс илүү мэдээлэлтэй, улмаар нийгэмд өөрийн гэсэн байр сууриа хадгалах чадвартай байдаг нь судалгаагаар нотлогдсон. Тэд хүрээлэн буй орчин болон бусдын

зан үйлийн талаар эргэцүүлэн бодохын зэрэгцээ тэдний оронд өөрийгөө тавьж ойлгох чадвартай байдаг. Ном унших нь олон төрлийн ур чадварыг эзэмшүүлэх боломжийг олгодог бөгөөд энэ нь хүмүүсийн ажил эрхлэлтэд нөлөөлдөг. Үнэн хэрэгтээ ном унших нь нэгдүгээрт, эрүүл мэндийн эрсдэл, тусламж үйлчилгээний хүртээмжийн талаар илүү сайн мэдээлэлтэй байх, хоёрдугаарт, тархинд эерэг нөлөө үзүүлэх боломжийг олгож байна. Ном унших нь хувь хүний аз жаргал, сайн сайхан байдлын мэдрэмжийг нэмэгдүүлдэг (Blueyard, 2019).
2. Хятадын залуучуудын үндэстний болон орчин үеийн түүхийн талаарх ойлголтод түүхийн сурах бичгүүдийн нөлөөллийг судалсан бөгөөд алдартай микроблог Sina Weibo сайтыг ашигласан байна. Түүхийн сурах бичгийн агуулгыг ихээхэн сонирхож, өнгөрсөн үе ба одоо үеийн мэдлэг, ойлголтыг харьцуулан дүгнэхэд эдгээр сурах бичгүүд ихээхэн нөлөө үзүүлж байна. Сурах бичигт өгсөн санаа бодол нь сурах бичгийн өгүүллэгийг хүлээн зөвшөөрөх, сурах бичигт дүрсэлсэн, өнгөрсөн үеийн эх оронч, сэтгэл хөдлөлийн хүчтэй холбоог илэрхийлэхийн зэрэгцээ нээлттэй, шүүмжлэл бүхий олон янз байна (Jackson, 2022).
3. Ном унших нь хүний амьдрах ухааны чадвар, танин мэдэхүйн түвшин, оюун ухааны чадвар, амьдралын зорилго, үнэт зүйл, өөртөө итгэх итгэл, ганцаардлыг даван туулах чадвар, амжилтаа урьдчилан харах, амьдралын сэтгэл ханамж, амьдралын чанар, орлого, ажил эрхлэлт, ядуурал, зөөлөн ур чадвар, албан тушаал ахих боломж зэрэгт нөлөөлдөг болохыг ном уншдаг болон уншдаггүй хүмүүсийг харьцуулан судалсан байна (Talbot, 2023).
4. МУИС-ийн “Оюутны сургалт хүмүүжлийн асуудал судлах лаборатори” 1971 онд байгуулагдаж, оюутны цаг ашиглалт, сурлагын амжилтад нөлөөлөх хүчин зүйл, оюутны эрхийн хүмүүжил, гэмт хэрэгт холбогдох болзошгүй шалтгаан, нөхцөл, хөдөлмөрийн хүмүүжил, сурах идэвх чармайлтад нөлөөлөх нэг гол үзүүлэлт нь ном байнга унших, номын санг ашиглах явдал болохыг судлан тогтоосон. Судлаач В.Отгоннасан нарын судалснаар ном унших байдлаараа хамгийн сайнд ордог оюутнуудын сурлагын дундаж 3.8-3.9 байхад ном хамгийн бага уншдаг оюутнуудын сурлагын дундаж дөнгөж 2.5 байхын зэрэгцээ муу суралцсан оюутны ном уншилтын дундаж 0.37 байхад онц ба сайн суралцсан оюутнуудын энэ үзүүлэлт 0.53 байна. Оюутнууд хүмүүжлийн ажилд бүрэн хамрагдахгүй байгаад оролцоог тодорхойлох судалгаа сайн хийдэггүй, зохиогдож буй аливаа ажил оюутны хэрэгцээ сонирхолд нийцдэггүй байдал нөлөөлж байгааг илрүүлсэн байна (В.Отгонннасан, 2021).
5. ШУТИС-ийн “Миний ном” клубийн гишүүдийн хувьд цагийг үр ашигтай ашиглах чадвар, баг, хамт
олонтой зохицон ажиллах, бусдыг сонсох, аливаад чин сэтгэлээсээ хандахыг эрхэмлэх, ялгаатай байдлыг хүлээн зөвшөөрч, хүндэтгэх чадвар хөгжсөн төдийгүй туршилтын өмнөх ба дараах судалгаагаар үнэт зүйлийн эрэмбийг харьцуулан үзэхэд амьдралын утга учрын үнэт зүйлийн хувьд гэр бүл, амьдрал, үнэн зэргийг чухалчилж байсан бол сайхан сэтгэл, амьдрал, гэр бүл гэсэн сонголт хийсэн байна. Эндээс сайхан сэтгэлийг чухалчлах хандлага ажиглагдав (Т.Оюунбилэг, 2021).
6. АНУ-ын Эмнэлгийн Номын Сангийн Нийгэмлэгээс “Номын засал гэдэг нь эмнэлэг болон сэтгэл заслын хүрээнд үйлчлүүлэгчийн хувийн асуудлыг шийдвэрлэх зорилгоор уншуулах материалыг

мэргэжлийн түвшинд сонгож ашиглах явдал юм” гэж тодорхойлсон (Т.Оюунбилэг, Сэтгэл заслын 48 аргууд, 2021).
7. Грейвсийн үнэт зүйлсийн кодын загварчлалаар судалгааны үр дүнд шинжилгээ хийж үзэхэд ШУТИС-ийн сургалтын систем нь болзол нөхцөл бүхий болон шавь төвт систем байгаа нь эго төвт, амиа хичээсэн, нийгмийг задлах үнэт зүйлс бүхий оюутны тоог нэмэгдэхэд хүргэж байна. Сургалтын систем нээлттэй байх загварчлалыг бий болгож чадвал өвөрмөц бодож сэтгэдэг, чадвар дадал, туршлагатай, хамтач, нийгэмдээ дасан зохицох чадвар бүхий оюутнууд төлөвших нь дамжиггүй байна (Т.Оюунбилэг, ШУТИС-ийн оюутан залуучуудын үнэт зүйлсийн баримжааллын өнөөгийн байдал,цаашдын чиг хандлага., 2019).
Онолын үндэслэл. Аж үйлдвэржилтийн IV хувьсгал ба үе тэнгийнхний онцлогийг харьцуулан үзэхэд Z үеийнхэн нь дижитал болон социаль сүлжээний нөлөөгөөр олон талт харилцаа, шинэчлэлт, өөрчлөлтийг чухалчилсан үнэт зүйлтэй, хязгааргүй, өвөрмөц онцгой хэрэглээтэй байна (Т.Оюунбилэг, Оюутны үнэт зүйлд суурилсан нийгмийн ажлын үйлчилгээний загвар боловсруулах нь, 2021). Энэхүү Z үеийн нэгэн томоохон төлөөлөл болох оюутан залуучуудын тоо тасралтгүй өсөж байгаа бөгөөд үе хоорондын ялгаа ихэсч буй энэ нөхцөлд аливаа асуудлыг тайлбарлах үйл явц нарийн төвөгтэй, бэрхшээлтэй болж байна.
Эрх зүйн хүрээнд их сургууль, дээд сургууль, коллежийн дипломын болон бакалаврын шатлалд суралцагчийг оюутан гэж тодорхойлж байгаа бөгөөд Z үеийн төлөөлөл болсон өөрчлөлт, шинэчлэлтийн чухалчилсан үнэт зүйл бүхий оюутнуудын үнэт зүйлийн динамик өөрчлөлтөд монголын уламжлалт ном зохиолууд хэрхэн нөлөөлж болохыг онолын түвшинд дараах байдлаар тайлбарлаж байна (https://www.legalinfo.mn/law/details/251, 2017).
Бид өөрсдийн үнэт зүйлсийн талаар бодох үедээ бидний амьдралд юу чухал вэ? гэдгийг эргэцүүлдэг. Үнэт зүйл бүр ач холбогдлын зэргээрээ эрэмбэлэгддэг. Тодорхой нэг үнэт зүйл хэн нэгэнд маш чухал байхад нөгөө хүнд тийм ч ач холбогдолтой биш байдаг. 1950-иад оноос үнэт зүйлийн суурь үзэл баримтлалыг эрдэмтэн, судлаачид хөгжүүлсээр байна. Судлаачдын боловсруулсан суурь үнэт зүйлсийн үзэл баримтлал, үндсэн шинжийг нэгтгэж үзвэл:
· Үнэт зүйл бол итгэл үнэмшил мөн. Гэхдээ энэхүү үнэт зүйл нь дурын итгэл үнэмшил биш харин бусдын хувьд сэтгэл хөдөлгөх албагүй, субьектив, тухайн хүнд тийм ч ач холбогдолтой биш байж болох гэсэн 3 итгэл үнэмшил юм.
· Үнэт зүйл бол идэвхжүүлэгч бүтэц юм. Зорилгоо тодорхойлох, зорилгодоо хүрэх тулд чармайхад түлхэц өгдөг.
· Үнэт зүйлс бол тодорхой нэг үйлдэл, нөхцөл байдлыг даван туулахад тусалдаг хийсвэр зорилго юм.
· Үнэт зүйл бол үйлдэл, бодлого, хүмүүсийг үнэлэх болон сонгох удирдамж, стандарт, шалгуур юм.
· Үнэт зүйл бол хүмүүсийн харилцааны дүрэм журам гэсэн байдлаар тодорхойлж байна. (Shalom H.Schwartz, 2007)

СОЦИОЛОГИ
-
19
(МУИС,
ЭШБ
№615)
2025
ОН
149

Бүтэц, үүргийн онолын
1. Үнэт зүйлийн системийг амьдралын утга учрын, витуаль, харилцааны, нийгэмшилтийн гэсэн дөрвөн дэд системийн хүрээнд судалж буй “Үнэт зүйлийн код”-ын онол;
1. Үнэт зүйлсийн системийн шалгуур үзүүлэлтийг боловсруулсан “Үнэт зүйлсийн системийн кодын онол”;
2. Үнэт зүйлийн системийг өөрийгөө даван туулах, өөрийгөө хөгжүүлэх, өөрчлөлтөд нээлттэй байх, уламжлалыг хадгалах гэсэн дөрвөн дэд системийн хүрээнд судалж буй “Үнэт зүйлийн харилцааны онолын загвар” зэрэг онолын загварын хүрээнд оюутны үнэт зүйлийн баримжааг тодорхойлж байна.
Гаврилюк В.В, Трикоз Н.А нар “Үнэт зүйлийн код” боловсруулж, “Нийгмийн шилжилтийн үеийн үнэт зүйлсийн баримжааллын өөрчлөлт” сэдэвт судалгаандаа “залуучуудын үнэт зүйлсийн баримжааллыг судлах нь нийгмийн шинэ нөхцөл байдалд дасан зохицох түвшин, түүний нөөц боломжийг тодорхойлох үндэс болдог. Үнэт зүйлсийн ямар суурь бүрэлдсэнээс ирээдүйн нийгмийн байдал ихээхэн хамаардаг. Хувь хүний үнэт зүйлс нь нийгэм, хамт олны шинж чанартай бөгөөд нийтлэгийн түвшинд бүрэлдэн тогтдог. Үнэт зүйлийн чиг хандлага нь үйл ажиллагааны явцад бий болж, үйл ажиллагаагаар дамжин хэрэгждэг.
Энэхүү судалгаандаа үнэт зүйлсийн системийг дараах хэсгүүдэд ангилан авч үзсэн. Үүнд:
1. Амьдралын утга учрын. Хүний мөн чанар, ахуйн зорилго, үнэн, гоо сайхан зэргээр тодорхойлогдох хүний амьдралыг нэгтгэдэг үнэт зүйлс;
2. Витуаль. Хүний өдөр тутмын амьдрал, эрүүл мэнд, аюулгүй байдал, тав тух зэргийг зайлшгүй хангаж байдаг үнэт зүйлс;
3. Харилцааны. Бүлгийн болон бие хүмүүсийн хоорондын харилцааны хувьд чухал байх үнэт зүйлс;
4. Нийгэмшилтийн. Бие хүний төлөвшилтийг тодорхойлогч үнэт зүйлс зэрэг багтана.
Дин Талбот хүний зан үйл ба нийгмийн орчны харилцан нөлөөллийг экосистемийн онолын хүрээнд тайлбарласан бөгөөд ном унших дадал зуршил нь хувь хүн, гэр бүл, нийгэмд тодорхой хэмжээгээр нөлөөлнө (Talbot, 2023) гэж үзэж байна. Тухайлбал
Хувь хүний түвшинд
· 6 минут ном унших нь стрессийн түвшнийг 66.6 хувиар бууруулсан.
· Ном уншигч хүмүүс сэтгэлийн хямралд өртөх магадлал 28.0 хувиар бага байна.
· Альцгеймерээр өвчлөх эрсдэлийг 2.5 дахин бууруулдаг.
· Ганцаардлыг 19.0 хувиар бууруулдаг.
· Хүний амьдрах ухааны чадвар,
· Танин мэдэхүйн түвшин,
· Оюун ухааны чадвар,
· Амьдралын зорилго,
· Үнэт зүйл,
· Амжилтаа урьдчилан харах,
· Амьдралын чанар,
· Орлого,

СОЦИОЛОГИ
-
19
(МУИС,
ЭШБ
№615)
2025
ОН
150

· Ажил эрхлэлт
· Зөөлөн ур чадвар,
· Албан тушаал ахих боломж
· Өөртөө итгэх итгэл, Гэр бүлийн түвшинд
· Эцэг эхийн үлгэр дуурайлал
· Гэр бүлийн орлого,
· Эцэг эхийн ажил, мэргэжил,
· Соёлын үйлчилгээнд илүү хамрагддаг.
· Амьдралын сэтгэл ханамж 20.0 хувиар өндөр байна.
Орчин ба нийгэмд
· Сайн дурын ажил 3 дахин их хийдэг.
· Орчиндоо илүү анхаардаг.
· Улс төрийн идэвх оролцоо өндөр зэрэг үр нөлөөг судлан тодорхойлсон байна.
Судалгааны ажлын таамаглал: Монголын уламжлалт ном зохиолыг унших нь оюутан залуучуудын үнэт зүйлийн баримжаалал бүрэлдэхэд тодорхой хэмжээгээр нөлөөлөх боломжтой.
Үр дүн
Энэхүү судалгаанд ШУТИС-ийн БУХС-ийн 100 оюутан хамрагдсан бөгөөд 52.0 хувь нь эрэгтэй, 48.0 хувь нь эмэгтэй байна. Тэдгээрийн 60.0 хувь нь хөдөөгийн харьяалалтай. Нийт судалгаанд хамрагдагсдын 48.0 хувь нь ямар нэг шашин шүтдэггүй гэж өөрийгөө тодорхойлохын зэрэгцээ 74.0 хувь нь сурч буй мэргэжилдээ сэтгэл хангалуун, 36.0 хувь нь маш сайн болон сайн, 62.0 хувь нь дунд зэрэг суралцаж байна гэж хариулсан.
Оюутнууд чөлөөт цагаа гол төлөв найз нөхөдтэйгөө уулзах (38.0 хувь), кино үзэх, хоол хийх (30.0 хувь), цэвэрлэгээ хийх, цагийн ажил хийх, спортоор хичээллэх (24.0хувь) зэргээр өнгөрөөдөг байна.
Хүснэгт 1. Оюутнуудын чөлөөт цаг (Давхардсан байдлаар)

	Үйл ажиллагаа
	Хувь

	Цэвэрлэгээ
	24.0

	Кино үзэх
	30.0

	Ном унших
	12.0

	Цагийн ажил хийх
	24.0

	Хоол хийх
	30.0

	Сайн дурын ажил хийх
	10.0

	Спортоор хичээллэх
	24.0

	Сургалт, семинарт суух
	8.0

	Гар урлал хийх
	10.0

	Өөрийгөө хөгжүүлэх
	18.0

	Найз нөхөдтэйгээ уулзах
	38.0

	Бусад
	8.0


Найдвартай байдлын шинжилгээ: Уг судалгааны асуулгын найдвартай байдлыг шалгах зорилгоор туршилтын судалгаа авсан бөгөөд санамсаргүй түүврийн аргыг ашигласан болно. Гаврилюк В.В, Трикоз Н.А нарын “Үнэт зүйлийн код” асуумжийн кронбах альфа 0.71 буюу ач холбогдолтой байна.
Энэхүү судалгааны үндсэн зорилго нь Жангар, Гэсэр, Монголын нууц товчоо, Оюунтүлхүүр зэрэг эртний, уламжлалт ном зохиолыг уншсан байдлаас оюутны үнэт зүйлийн баримжаа хамаарч байгаа эсэхийг судлан тодорхойлох явдал бөгөөд энэ хүрээнд дээрх ном зохиолын агуулгад контент анализ хийж, 34 үнэт зүйлийн утгад 1237 давтамжтай үр дүн гарсан. Дээрх зохиолуудад хийсэн контент


анализын судалгаагаар хэм хэмжээндээ байх, бичгийн эрдэм, боловсрол, хүч чадал, сүсэг бишрэл, морь, өмч хөрөнгө, шударга, үнэнч байх, анд нөхөр, андгай, сүлд хийморь, өгөөмөр, нинжин сэтгэл, зориг, эрх мэдэл, найр наадам, зорьсондоо хүрэх, төр, газар нутаг, эмэгтэйчүүдийн нэр төр, гоо үзэмж, өөрийгөө шинжих, сургах, зөрчил, тэмцэл, бусдад туслах гэсэн үнэт зүйлийн эрэмбийг тодорхойлсон. Хүснэгт 2. Уламжлалт ном зохиолын контент анализ
	К
о д
	Утга
	Монголын нууц товчоо
	Гэсэр
	Оюунтүлхүүр
	Жангар
	Нийт

	
	
	Тоо
	Хувь
	Тоо
	Хувь
	Тоо
	Хувь
	Тоо
	Хувь
	Тоо
	Эрэ мбэ

	1
	Эв нэгдэл
	3
	12.8
	1
	1.0
	10
	3.1
	6
	10.3
	20
	

	2
	Тэнгэр
	5
	2.13
	5
	5.0
	3
	0.93
	1
	0.17
	14
	

	3
	Тахимдуу
	3
	1.28
	
	
	1
	0.31
	
	
	4
	

	4
	Сүсэг бишрэл
	2
	0.85
	23
	23
	11
	3.41
	63
	10.84
	99
	4

	6
	Өшөө хонзон
	7
	2.99
	
	
	
	
	6
	1.03
	13
	

	7
	Эмэгтэйчүүдийг булаах нь хүчтэйг илтгэх
	
	1.28
	
	
	
	
	
	
	3
	

	8
	Найр наадам
	1
	0.42
	
	
	
	
	33
	5.67
	34
	13

	9
	Сүлд хийморь
	
	
	1
	1.0
	
	
	47
	8.08
	48
	9

	1
0
	Нар, сар
	
	
	
	
	
	
	1
	0.17
	1
	

	1
1
	Жигүүртэн шувууд
	2
	0.85
	
	
	
	
	6
	1.03
	8
	

	1
2
	Эмэгтэйчүүдийн гоо үзэмж, нэр төр
	6
	2.56
	4
	4.0
	2
	0.62
	16
	2.75
	28
	17

	1
3
	Зөрчилдөөн
	3
	1.28
	1
	1.0
	10
	3.10
	6
	1.03
	20
	19

	1
4
	Тэсвэр хатуужил
	2
	0.85
	
	
	
	
	
	
	2
	

	1
5
	Бусдад туслах
	3
	1.28
	2
	2.0
	13
	4.03
	
	
	18
	20

	1
6
	Анд нөхөр андгай
	17
	7.26
	1
	1.0
	7
	2.17
	39
	6.71
	64
	8

	1
7
	Өгөөмөр
	36
	15.38
	
	
	5
	1.55
	3
	0.51
	44
	10

	1
8
	Эрх мэдэл
	26
	11.11
	1
	1.0
	4
	1.24
	4
	0.68
	35
	12

	1
9
	Газар нутаг, уул ус
	2
	0.85
	
	
	
	
	27
	4.64
	29
	16

	2
0
	Зорилгодоо хүрэх хэлсэндээ хүрэх
	
	
	6
	6.0
	2
	0.62
	24
	4.13
	32
	14

	2
1
	Хэм хэмжээндээ байх
	10
	4.27
	23
	23.0
	71
	22.04
	26
	4.47
	130
	1

	2
2
	Хүч чадал
	10
	4.27
	10
	10.0
	9
	2.79
	74
	12.73
	103
	3

	2
3
	Боловсрол
	
	
	
	
	
	
	
	
	
	

	2
4
	Үнэнч шударга
	39
	16.66
	1
	1.0
	12
	3.72
	21
	3.61
	73
	7

	2
5
	Мэхт мэхэндээ
	5
	2.13
	
	
	
	
	
	
	5
	

	2
6
	Хулчгар халирах
	5
	2.13
	3
	3.0
	35
	10.86
	
	
	43
	11

	2
7
	Бичгийн эрдэм
	2
	0.85
	
	
	98
	30.43
	29
	4.99
	129
	2

	2
8
	Эмэгтэйчүүдийг дорд үзэх
	3
	1.28
	6
	6.0
	
	
	1
	0.17
	10
	

	2
9
	Төр
	10
	4.27
	
	
	6
	1.86
	15
	2.58
	31
	15

	3
0
	Өмч хөрөнгө
	29
	12.39
	1
	1.0
	3
	0.93
	42
	7.22
	75
	6

	3
1
	Морь
	
	
	10
	10,0
	
	
	85
	14.6
	95
	5

	3
2
	Ураг төрөл, гэр бүл
	
	
	1
	1.0
	
	
	5
	8.6
	6
	

	3
3
	Өөрийгөө шинжих, сургах
	
	
	
	
	19
	5.9
	1
	0.17
	20
	18

	3
4
	Эрүүл мэнд
	
	
	
	
	1
	0.31
	
	
	1
	

	
	Нийт
	234
	100.0
	100
	100.0
	322
	100.0
	581
	100.0
	1237
	


Дээрх ном зохиолд гарч буй үнэт зүйлийн утгыг үнэт зүйлийн кодын онолын ангилалд
-Амьдралын утга учрын үнэт зүйлд бичгийн эрдэм, боловсрол, өөрийгөө сургах, хүч чадал, шударга, үнэнч байх, зориг, зорьсондоо хүрэх, эмэгтэйчүүдийн нэр төр, гоо үзэмж
-Витуаль буюу хүний өдөр тутмын амьдрал, эрүүл мэнд, аюулгүй байдал, тав тух зэргийг зайлшгүй хангаж байдаг үнэт зүйлд морь, өмч хөрөнгө, сүлд хийморь, сүсэг бишрэл, төр, газар нутаг
-Харилцааны буюу бүлгийн болон бие хүмүүсийн хоорондын харилцааны хувьд чухал байх үнэт зүйлд анд нөхөр, андгай, эрх мэдэл, зөрчил, тэмцэл
-Нийгэмшилтийн буюу бие хүний төлөвшилтийг тодорхойлогч үнэт зүйлд хэм хэмжээндээ байх, найр наадам, бусдад туслах, өгөөмөр, нинжин сэтгэл гэсэн байдлаар харьцуулах боломжийг бүрдүүлсэн. Судалж буй ном зохиолуудын агуулгад амьдралын утга учир, хүний амьдралын өдөр тутмын аюулгүй, тав тухтай байдлыг хангахад чиглэсэн үнэт зүйл давамгайлж байна.
Үнэт зүйлийн кодын онолын шалгуураар оюутан залуучуудын хувьд эрүүл мэнд, аюулгүй байдал, гэр бүл, эрх чөлөө, харилцан туслалцах, шинийг эрж хайх, үнэнийг эрэлхийлэх зэрэг үнэт зүйлийн баримжааг чухалчлах хандлагатай байна. Ном зохиолын агуулгад гарч буй үнэт зүйл болон үнэт зүйлийн кодын онолын шалгуурын аль алинд нь витуаль болон амьдралын утга учрын үнэт зүйл чухал байх бөгөөд өөрөөр хэлбэл гэр бүл төвт, өөртөө найдсан үнэт зүйл тод томруун илэрч байна (Хүснэгт 3-өөс харна уу).
Хүснэгт 3. Үнэт зүйлийн код

	№
	Үнэт зүйлс
	Дундаж
	Эрэмбэ

	1
	Эрх чөлөө нь хүний амьдралыг утга учиртай болгодог зүйл.
	5.12
	4

	2
	Гоо сайхан
(Ямар ч гоо сайхан хүнийг бусдаас илүү болгодоггүй нөхцөл амьдрал дээр байдаг)
	4.38
	14

	3
	Сайхан сэтгэл
(Хүмүүс хэдий өөр өөр байдаг ч төрөлхийн сайхан сэтгэлтэй байдаг)
	4.0
	18

	4
	Гэр бүл
(Амьдралын утга учир бол хувийн амьдралаа сайжруулахад бус харин өөрийн удам угсааны нэр төрийг хадгалах байдаг)
	4.2
	16

	5
	Үнэн
(Хүн бүр үнэнд үргэлж тэмүүлэх ёстой ч зарим үед худал хэлэх болдог)
	4.98
	7

	6
	Амьдрал
(Хүний амьдрал бол хамгийн эрхэм дээд үнэт зүйлс бөгөөд зөвхөн хууль л халдах боломжтой)
	4.14
	17

	7
	Эрүүл мэнд
(Өөрийн эрүүл мэнд, сайн сайхан байдалд анхаарах)
	5.36
	1

	8
	Аюулгүй байдал
(Хүний хувийн аюулгүй байдал хуулиар хамгаалагдсан байх ёстой)
	5.32
	2

	9
	Харилцан туслалцах
(Харилцан бие биендээ дэмжлэг үзүүлэх нь өрсөлдөөнөөс чухал)
	5.12
	5

	10
	Нинжин сэтгэл
(Хүн сэтгэл санааны хувьд тайван байх ёстой бөгөөд ямар ч тохиолдолд бусдад хор хохирол учруулахгүй байхыг эрмэлзэх ёстой)
	4.84
	9

	11
	Гэр бүл
(Амьдралд гэр бүлийн нөхөрсөг, сайхан харилцаа тогтооход анхаарлаа хандуулах нь чухал)
	5.14
	3

	12
	Тэгш эрх
(Өөр өөр үзэл бодолтой хүмүүстэй тэгш харилцахад бэлэн байх)
	4.88
	8

	13
	Бусадтай адилхан амьдрах
	3.44
	20

	14
	Олон нийтээр хүлээн зөвшөөрөгдсөн хэм хэмжээ, уламжлалыг хүндлэх
	4.46
	11

	15
	Хүн өөрийн амьдралаа үе тэнгийнхэнтэйгээ нийцүүлэх
	3.66
	19

	16
	Эх орон чухал тул ямар ч тохиолдолд эх орондоо л амьдрах
	3.30
	22

	17
	Хүрээлэн буй орчноо хамгаалахад хандив өгөх
	4.42
	13

	18
	Хувийн өвөрмөц онцлог шинжээрээ бусдаас ялгарч амьдрах
	4.46
	12

	19
	Санаачлагатай, шинийг эрж хайгч, арвич байх
	5.0
	6

	20
	Өөрийн амьдралыг хувийн шалгуураар үнэлэх
	4.34
	15

	21
	Хүн таалагдсан улс орондоо л амьдрах
	4.70
	10

	22
	Эдийн засгийн өндөр хөгжил чухал тул хүрээлэн буй орчны асуудалтай эвлэрэх
	3.38
	21


Жангар, Гэсэр, Монголын нууц товчоо, Оюунтүлхүүр зэрэг зохиолуудаас Монголын нууц товчоог нийт судалгаанд хамрагдсан оюутнуудын 92.0 нь ямар нэг хэмжээгээр уншсан байх бөгөөд бусад Гэсэр, Жангар туулийг 2 оюутан тутмын 1 нь огт уншаагүй байна. Оюунтүлхүүр зохиолыг 5 оюутан тутмын 1 нь л ямар нэг хэмжээгээр уншсан байна.
Хүснэгт 4. Уламжлалт ном зохиол уншсан байдал

	Ном зохиол
	Сайн
	Дунд
	Бага зэрэг
	Огт уншаагүй

	Жангар
	6.0
	18.0
	30.0
	46.0

	Гэсэр
	6.0
	18.0
	30.0
	46.0

	Монголын нууц товчоо
	20.0
	42.0
	30.0
	8.0

	Оюунтүлхүүр
	6.0
	6.0
	6.0
	18.0


Уламжлалт ном зохиолыг уншсан байдал ба үнэт зүйлийн кодын хүчин зүйлийн хамаарлыг судлан үзэхэд Монголын нууц товчоог уншиж судалж буй оюутнуудын хувьд сайхан сэтгэл, харилцан туслалцах, гэр бүл, бусдын адил амьдрах, бусдаас ялгарах гэсэн үнэт зүйл бүрэлдэхэд нөлөөлөх байдал сул хамааралтай (r=0.2) байна. Оюунтүлхүүр зохиолыг тодорхой хэмжээгээр уншсан оюутнуудын хувьд эрүүл мэнд, аюулгүй байдал, гэр бүл, тэгш байдал, бусадтай адил амьдрах гэсэн үнэт зүйл бүрэлдэхэд нөлөөлөх байдал мөн адил сул хамааралтай (r=0.2) байна.
Хүснэгт 5. Уламжлалт ном зохиол уншсан байдал ба үнэт зүйлийн код
(корреляцийн хамаарал)
	Үнэт зүйлийн код
	Жангар
	Гэсэр
	Монголын нууц товчоо
	Оюунтүлхүүр

	Сайхан сэтгэл
	
	
	r=0.2
	

	Эрүүл мэнд
	
	
	
	r=0.2

	Аюулгүй байдал
	
	
	
	r=0.2

	Харилцан туслалцах
	
	
	r=0.3
	

	Гэр бүл
	
	
	r=0.2
	r=0.2

	Тэгш эрх
	
	
	
	r=0.3

	Бусадтай адил амьдрах
	r= -0.2
	
	r= -0.2
	r= -0.2

	Бусдаас ялгарах
	
	
	r=0.21
	

	Өөрийн амьдралаа өөрөө үнэлэх
	
	R=0.2
	
	R= -0.2


Монголын нууц товчоог судалгаанд оролцсон оюутнуудын ихэнх нь (92.0 хувь) уншсан байгаа нь тэдгээрийн сурлагын амжилтад (r=0.31) тодорхой хэмжээгээр нөлөөлж байна.

Хүснэгт 7. Монголын нууц товчоон уншсан байдал ба сурлагын амжилт (корреляцийн хамаарал)

	
Ном уншлага
	Сурлагын амжилт
	
Нийт

	
	Маш сайн
	Сайн
	Дунд зэрэг
	Хариулаагүй
	

	Монголын нууц товчоо
	Сайн
	4
4.0%
	8
8.0%
	8
8.0%
	0
0.0%
	20
20.0%

	
	Дунд
	4
4.0%
	12
12.0%
	24
24.0%
	2
2.0%
	42
42.0%

	
	Бага зэрэг
	0
0.0%
	8
8.0%
	22
22.0%
	0
0.0%
	30
30.0%

	
	Огт уншаагүй
	0
0.0%
	0
0.0%
	8
8.0%
	0
0.0%
	8
8.0%

	Нийт
	8
8.0%
	28
28.0%
	62
62.0%
	2
2.0%
	100
100.0%



Хэлэлцүүлэг
1. Үнэт зүйлийн кодын онолын шалгуураар оюутан залуучуудын хувьд эрүүл мэнд, аюулгүй байдал, гэр бүл, эрх чөлөө, харилцан туслалцах, шинийг эрж хайх, үнэнийг эрэлхийлэх зэрэг үнэт зүйлийн баримжааг чухалчлах хандлагатай байна. “Бусдын хэрэгцээг хангахад туслах, бусад хүмүүсийг дэмжихийг хичээх” нь чухал биш, гэр бүл болон өөрийгөө бөөцийлөх нь амьдралын утга учир нь болж байна. Ном зохиолын агуулгад хийсэн контент анализын хувьд ч мөн адил витуаль болон амьдралын утга учрын үнэт зүйл давамгайлж байна.
2. Судалгаанд хамрагдсан оюутан залуучуудын 12.0 хувь нь чөлөөт цагаараа ном уншдаг, 2 оюутан тутмын 1 нь Гэсэр, Жангар туулийг огт уншаагүй байгаа нь энэхүү судалгааны ажлын үр дүнд тодорхой хэмжээгээр нөлөөлж байж болзошгүй. Иймд оюутан залуучуудын ном унших хүсэл сонирхлыг нэмэгдүүлэх, ном уншлагын клубийн үйл ажиллагааг сайжруулахад чиглэсэн арга хэмжээг авч хэрэгжүүлэх нь зүйтэй.
3. Оюутан залуучуудын хувьд уламжлал, зан заншил нь шингэсэн уламжлалт ном зохиолыг уншиж байх нь тэдгээрийн үнэт зүйлийн динамик өөрчлөлтөд нөлөөлж, гэр бүл төвт, өөртөө найдсан үнэт зүйлийн баримжаанаас нийгэм, улс орныхоо төлөө гэсэн хамтач үнэт зүйлийн баримжаа рүү шилжих боломж бүрдэнэ.
4. Өсвөр үеийнхэн болон оюутан залуучуудын үнэт зүйлийн өөрчлөлт нь нийгмийн бүхий л үеийн өөрчлөлтийг өөртөө хадгалдаг” (Гаврилюк В.В., 2002) тул энэхүү судалгааг цаашид гүнзгийрүүлэн, монгол залуучуудын үнэт зүйлийг хэмжих шалгуур, үзүүлэлтийг тодорхойлох шаардлагатай.

